
				এই পাতাটির মুদ্রণ সংশোধন করা প্রয়োজন। 
[80] * পোস্টমার্ক, শাস্তিনিকেতন
ولاد ه لا , ft
কল্যাণীয়েযু
আমি কিছুদিন থেকে লক্ষ্য করচি সাহিত্য-সত্তরঞ্চের বোড়ের দল তোমার কিস্তি মাং করবার জন্য ভারি চঞ্চল হয়ে উঠেচে । আমাদের দেশের মুক্ষিল ঐ । যার যা ক্ষমতা আছে সেটাকে আমরা অভ্যর্থনা করে নিতে জানিনে— যেখানেই শক্তির প্রকাশ দেখি সেখানেই শক্তিশেল হানবার জন্যে আমাদের হাত নিসপিস করে। এই বিরুদ্ধতায় বিশেষ ক্ষতি হত না যদি অমুকূলতাও সমাজের মধ্যে থাকত। সেটা কোথাও নেই— লেখককে নিতান্তই নিজের তাগিদে কিম্বা সম্পাদকের তাড়ায় লিখতে হয়— অর্থাৎ ঘরের খেয়ে বনের মোষ তাড়াতে হয়— তার উপরে মোষের গুতোটা উপরি
পাওনা । -
এখন মনে হচ্চে তোমার গল্পগুলো উল্টে দিক দিয়ে সুরু হলে ভালো হত । তোমার শেষ গল্পটা সব চেয়ে human । গল্পের প্রথম পরিচয়ে সেইটে সহজে লোকের হৃদয়কে টানত— তার পরে অন্ত গল্পে মনস্তত্ত্ব এবং আটের বৈচিত্র্য তারা মেনে নিত। এবারকার ছুটি নায়িকাই ফাকি— একটি পাগল, আর একটি চোর। কিন্তু নায়িকার প্রতি, অন্তত পুরুষ পাঠকের যে একটা স্বাভাবিক মনের টান আছে, সেটাকে এমনতর বিক্রপ করলে নিষ্ঠুরতা করা হয়। সব পাঠকের সঙ্গেই ত তোমার ঠাট্টার সম্পর্ক নয়— এইজন্তে তার চটে

	        এই পাতাটি অন্য কোনো ভাষায় উপলব্ধ নয়।

